
CIAN CIANIN 
QUARCÖSA 
CANGIA

di Franco Bampi

Tante belle cöse son sucesse durante l’anno ch’o l’é
pasòu, l’anno do novanteximo da Compagna! Intanto A
Compagna, saiva a dî tutti niatri, a l’à regalòu a Zena o
restaoro do monumento do Balilla. Co-ina bella çeimònia
in Portöia (e dêuviémolo sto nomme gloriozo!) gh’é stæto
a consegna e òua se peu amirâ o monumento de bronzo
tutto lustro e leze a scrita sensa goæi giamin.
O giorno 17 de dexenbre se semmo fæto i ouguri de Na-
tale in sede e inte quella òcaxón, prezenti i figgi, emmo
intitolòu a nòstra biblioteca sociale a “Ezio Baglini”, ’n
amigo ch’o n’a lasciòu tròppo fito e ch’o l’à costroio,
libbro dòppo libbro, o patrimònio libraio che gh’emmo
ancheu.
Poi, comme tutti i anni, gh’é stæto o Confeugo, st’anno chi
co-ina novitæ: o l’é stæto fæto de dòppodisnâ. Fòscia pe
questo, o Salon do Gran Conseggio o l’ea davei gremenio
de gente: no gh’ea ’na carega veua e pin de gente in pê. In
pö pe l’ægoa ch’a l’à aconpagnòu o corteo, partio da-o
Mandraccio pe vegnî a Paxo, in pö perché a-o scuo o feugo

IL TONDO DEL CONFEUGO DEL 2013

Quest’anno il soggetto di Elena Pongiglione dedicato al

tondo del Confeugo reca nel cavetto la figura di Zena

trionfante, custodita ai lati da due grifoni, simbolo di au-

dacia, lealtà e fedeltà pugnace: è un augurio, una speranza

per il futuro.


